
MATER MISERICORDIA

Jinzel ghasel il-kliem ta’ Gesu meta jghidilna: “Ejjew ghandi, intom lkoll li tinsabu mhabbtin
u mtaqgqlin, u jien nserrahkom”. Min minna ma jhossux imtaqqal bil-piz tal-hajja? Hemm il-
piz tal-vokazzjoni taghna, it-toqol tar-responsabbiltajiet taghna, it-taghbija tal-istorja taghna!
Fuq kollox, ilkoll nerfghu fuq spallejna 1-madmad tad-dnub taghna. Hadd minna ma jista’
jghid li huwa bla dnub. “Jekk nghidu li ma ghandniex dnub, inqarrqu bina nfusna u s-sewwa
ma jkunx fina” (1 Gw 1:8).

Id-dnub huwa dak kollu li dwaru tniggizna l-kuxjenza. Ikun gwaj kbir jekk il-bniedem
iragqad il-kuxjenza biex ma jibgax ihoss it-tingiz taghha. Il-kuxjenza hija 1-vu¢i li hemm fina
li tghidilna x’inhu t-tajjeb li ghandna naghmlu u I-hazin li ghandna nevitaw. Meta l-bniedem
jogtol il-kuxjenza huwa theddida ghall-ohrajn u ghalih innifsu. Mod kif insikktu 1-kuxjenza
huwa meta nghixu ninnegaw li d-dnub jezisti u ghalhekk kollox isir permess. Xi drabi huma
l-istess kruha u toqol tad-dnub li kapaci jwassluna f’dan l-istat ta’ denial tad-dnub.

Wara Kristu fl-istorja tal-umanita persuna wahda setghet tghid li kienet bla dnub. Din hija I-
Assunta. Anzi, hija giet imtellgha s-Sema bir-ruh u I-gisem propju ghax kienet I-Immakulata.
Hija gawdiet mill-Hniena divina qabel ma tnisslet. La ma kinitx taf x’inhu dnub, hi saret
Mater Misericordie biex tghin lilna, imtagglin bil-piz tad-dnub, nersqu ghand Gest, li hu t-
tpattija ghal dnubietna. Ghalhekk nistghu npoggu fugq fommha dak il-kliem kollu hlewwa ta’
Gesu: “Ejjew ghandi, intom ilkoll li tinsabu mhabbtin u mtaqqlin, u jien inserrahkom”.

Billi I-mizerikordja ta’ Alla hija l-mutur tal-istorja, dik li nisslet lil Ibnu bhala bniedem ma
kellhiex tara t-tahsir tal-qabar u ghalhekk giet assunta fis-sema bir-ruh u I-gisem.
Ghaldagstant, fid-dawl tal-grajja tal-Assunzjoni, il-hajja taghna mhix biss pellegrinagg fil-
wied tad-dmugh, imma bhal Marija ahna wkoll matul din il-mixja nistghu ngarrbu I-
esperjenza tal-gawwa tal-hniena ta’ Alla li tibdel kull ghamla ta’ tahsir li niltagghu mieghu
fil-hajja.

Kif Santa Marija qatt ma tittraskura lil dawk li bid-dmugh f’ghajnejhom isejhulha u
jghidulha: “Dawwar lejna dawk l-ghajnejn tal-hniena”, hekk ukoll id-devoti veri taghha
ghandhom jistinkaw biex iserrhu xi ftit lil dawk li jinsabu mhabbtin u mtaqqlin. Fost id-
diversi opri tal-hniena li nistghu naghmlu hemm I-ghajnuna li nistghu naghtu lil hutna
immigranti. Huwa tal-misthija li ¢-civilta Ewropea saret tant xhiha ma’ dawn il-persuni. Min
bil-hsieb ixerred il-biza’, jizra’ s-suspetti u jesagera meta jsemmi l-izbalji tal-ftit minnhom bl-
ghan li johloq reazzjoni li tbeghedhom minna, ged jonqos gravament. Jekk minhabba s-
sistema tal-push back (li tista’ tithaddem direttament jew indirettament), jintilfu 1-hajjiet
umani, min hu responsabbli minn dan huwa qattiel.

F’dan il-kuntest, nixtieq insemmi 1-Progett Merhba li d-Djocesi taghna ghadha kif habbret.
F’Gunju 1-Knisja f’Ghawdex ser iggib grupp ta’ studenti u ghalliema mill-Iraq bix-xewqa li
“ix-xemx” terga’ titla’ ghalihom — mhux ix-xemx sajfija taghna, imma dik it-tama li dawn
tilfu minhabba l-persekuzzjoni li ghaddejjin minnha. Tassew nixtiequ li bil-waqfa taghhom



fostna u msahhna bl-imhabba generuza taghna, dawk iz-zghazagh jergghu jibdew jemmnu li
jum gdid jista’ jfegg ghalihom.

Ha tkun din ix-xbieha tal-Assunta, f’dan is-sittin anniversarju minn meta ttellghet f’dan il-
Katidral, ghelm ta’ x’kapaci taghmel il-mizerikordja ta’ Alla mal-bnedmin.



